
Public Schools Yon bilten nouvél Chanselye
David C. Banks voye

Finansman ki pi Vize Bezwen Elév nou yo

Che Nouyoke,

Se pa ti kontan mwen kontan konsénan pwogre nou ka fé pou elév nou yo |é nou travay an
patenarya avek fanmi ak kominote yo. Yon bel egzanp se dénye pwopozisyon nou an pou
amelyore finansman lokal prensipal pou lekol nou yo, ki rele FOmil Finansman Sanpatipri Elev
(Fair Student Funding, FSF).

Lajan FSF finanse anmwayen, apepre de tye nan bidje lekol nou yo, epi li baze sou kantite elév
ki enskri nan chak lekol ak bezwen espesifik elév yo. Li pran bezwen elév yo an konsiderasyon
entansyonelman, "ekilibre" bezwen elév pou detémine konbyen lajan chak lekol nesesite pou
sevi elev li yo avek efikasite.

Ane pase, mwen te konvoke Gwoup travay FSF la pou egzamine fomil la epi fé rekdmandasyon
sou fason pou amelyore li. Gwoup la te pibliye rapo li an novanm 2022, epi semen pase a
Majistra Adams ak mwenmenm te anonse amelyorasyon yo pwopoze yo, avek yon fokis sou
ekite epi yo oryante envestisman sou bezwen elev nou yo.

Sa yo se chanjman ki pi enpotan nou pwopoze:

e Yon alokasyon anplis pou elév ki nan lojman tanporeé pou lekol ki resevwa elév sa yo,
ladan denye elév ki fek ap cheche azil yo. Sa a se yon chanjman sanpresedan nan fason
lekol yo itilize resous pou elév lekol leta. Chanjman sa a sipoze pote apepré $45 milyon
dola nan finansman ki gen enpak sou elev ki nan lojman tanpore nan tout senk borough
yo.

¢ Yon alokasyon anplis pou lekol kote ki gen pi gwo konsantrasyon elév ki gen bezwen
espesyal, ladan elev ki nan povrete, elév ki gen andikap, ak elev k ap aprann lang angle.
Sa ta dwe pote plis pase $45 milyon dola nan finansman pou lekol nan senk borough yo.

e Yon angajman pou asire pwosesis kontestasyon bidjé a reponn avéek bezwen pwogram
edikasyon espesyal. Nou pral redefini pwosesis lekol yo suiv pou mande finansman
anplis pou nou ka bay priyorite nan envestisman pou anplwaye, yon fason pou pemeét
elev ki gen andikap aprann nan yon anviwonman edikasyon jeneral.

e Amelyore transparans nan bidjé nou an ak pwosesis bidjé. Nou resevwa komante ki fe
konnen se pa selman FSF, men tou bidjé nou an ak pwosesis bidje nou an pa aksesib epi
yo difisil pou konprann. Mwen te mande ekip mwen an pou yo travay sou transparans
epi bay plis enfomasyon nan dives fason.

Chanjman sa yo se yon lot fason n ap travay pou fé kominote ak fanmi yo vin bonjan patne
nou—epi bay bezwen elev nou yo priyorite. Epi mwen vle asire ke chanjman yo pwopoze yo pa
pral diminye |0t alokasyon nan fomil FSF la.

Mwen gen anpil rekonesans anveé Gwoup travay FSF la pou atansyon ak devouman yo pou gwo
efd enpotan sa a, epi mwen ta renmen remesye ko-prezidan Dia Bryant ak Jasmine Gripper.

Rekomandasyon sa yo mete nou pi pre pou kreye yon sistem lekol k ap mete tout elév yo sou
chemen avni briyan—Ié nou asire nou itilize finansman nou an nan fason k ap gen pi gwo enpak
la kote ki gen pi plis bezwen an.

Plane wo,

David C. Banks
Chanselye

Si w pa vle resevwa mesaj imel you PS+You yo anko, tanpri pa abone (unsubscribe).

https://forms.office.com/pages/responsepage.aspx?id=tyxJGEXvYUWFcQxC5fesB2FY8wEsD8dOtKYFx7jrO0NUQUxWWDNJQVI2UDhGQUhXS1pXVjdKSkZPSC4u

